ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 17-Ի N 1070-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ՎԵՐԱԲԵՐՅԱԼ
	1. Առողջապահության նախարարություն
	07.11.2024 թ․ թիվ ԱԱ/02.1/33099-2024 

	Ձեր 2024 թվականի հոկտեմբերի 29-ի թիվ ՆՄ/ԱԳ-1-3/33415-2024 գրությամբ ներկայացված «Հայաստանի Հանրապետության կառավարության 2015 թվականի սեպտեմբերի 17-ի N 1070-Ն որոշման մեջ փոփոխություն և լրացում կատարելու մասին» Կառավարության որոշման նախագիծը (այսուհետ` Նախագիծ) քննարկվել է համապատասխան ոլորտային խորհրդատուների հետ, որոնց մասնագիտական կարծիքի համաձայն` 
	

	1. Նախագծի 1-ին կետի 1-ին ենթակետն առաջարկվում է շարադրել հետևյալ խմբագրությամբ`
1) Զարկերակային գերճնշում III0 (հիվանդությունների և առողջության հետ կապված խնդիրների վիճակագրական դասակարգչի I10-I13, I15 ծածկագրեր)` բարդացած գլխուղեղի ինսուլտով կամ սրտամկանի ինֆարկտով կամ քրոնիկ սրտային անբավարարությամբ կամ ակնահատակի կամ երիկամների ախտահարումով, նրանց ֆունկցիաների արտահայտված խանգարումով:
 2) Սրտային անբավարարություն (հիվանդությունների և առողջության հետ կապված խնդիրների վիճակագրական դասակարգչի I50 ծածկագիր)` IV ֆունկցիոնալ դասի (ՖԴ) ըստ Նյու-Յորքյան դասակարգման (New York Heart Association` NYHA)՝ բարդացած հաճախակի դեկոմպենսացիաներով:
 3) Սրտի իշեմիկ հիվանդություն (հիվանդությունների և առողջության հետ կապված խնդիրների վիճակագրական դասակարգչի I22 ծածկագիր)՝  բարդացած սրտամկանի կրկնակի ինֆարկտներով, կյանքին վտանգ սպառնացող սրտի ռիթմի և հաղորդականության խանգարումներով, որոնք պահանջում են ինվազիվ միջամտություն, այդ թվում՝ սրտի ռիթմը վարող (ՍՌՎ) սարքի կամ կարդիովերտեր-դեֆիբրիլյատորի տեղադրում:
4) Հաջող վերականգնումով սրտի կանգ (հիվանդությունների և առողջության հետ կապված խնդիրների վիճակագրական դասակարգչի I46 ծածկագիր) կամ փորոքային տախիկարդիայի կրկնվող դեպքեր (հիվանդությունների և առողջության հետ կապված խնդիրների վիճակագրական դասակարգչի I47.2 ծածկագիր), որոնք պահանջում են ինվազիվ միջամտություն, այդ թվում՝ կարդիովերտեր-դեֆիբրիլյատոր սարքի տեղադրում կամ կորոնար զարկերակի ռեվասկուլյարիզացիա:
	Ընդունվել է։
Նախագծի 1-ին կետի 1-ին ենթակետում համապատասխան փոփոխությունը կատարվել է։

	2. Նախագծի 1-ին կետի 7-րդ ենթակետում առաջարկվում է «վարակիչ» բառը փոխարինել «վարակային» կամ «ինֆեկցիոն» բառով:
	Ընդունվել է։
Նախագծում համապատասխան փոփոխությունը կատարվել է (լրամշակված նախագծի 1-ին կետի 13-րդ ենթակետ)։


	   3. Նախագծի տեքստում առաջարկվում է «խրոնիկ» բառը փոխարինել «քրոնիկ» բառով:
	Ընդունվել է։
Նախագծում «խրոնիկ» բառը փոխարինվել է «քրոնիկ» բառով:

	2. Ֆինանսների նախարարություն
	18.11.2024 թիվ 01/34-2/23600-2024


	Ուսումնասիրելով Ձեր 28.10.2024թ. N ՆՄ/ԱԳ-1-3/33415-2024 գրությամբ ներկայացված «Հայաստանի Հանրապետության կառավարության 2015 թվականի սեպտեմբերի 17-ի N 1070-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագիծը, որով առաջարկվում է վերանայել նշված որոշմամբ հաստատված հիվանդությունների ցանկը՝ հայտնում ենք, որ մեր իրավասությունների շրջանակներում առարկություններ չունենք։	
	Ընդունվել է ի գիտություն։




	3. Արդարադատության նախարարություն
	23.12.2024 թ․ թիվ 01/27.2/52240-2024 

	Ի պատասխան Ձեր՝ 2024 թվականի դեկտեմբերի 02-ի թիվ ՆՄ/ԱԳ-1-3/33415-2024 գրության՝ կից ներկայացվում է «Հայաստանի Հանրապետության կառավարության 2015 թվականի սեպտեմբերի 17-ի N 1070-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։
	

	«Հայաստանի Հանրապետության կառավարության 2015 թվականի սեպտեմբերի 17-ի N 1070-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծում (այսուհետ՝ Նախագիծ) առկա են իրավական ակտերի տեխնիկայի կանոնների հետևյալ խախտումները. 
	

	1. Նախագծի վերնագրում և Նախագծին կից ներկայացված հիմնավորման վերնագրում «փոփոխություն և լրացում» բառերը անհրաժեշտ է փոխարինել «փոփոխություններ և լրացումներ» բառերով:	
	Ընդունվել է։ 
Նախագծի, Նախագծին կից ներկայացված հիմնավորման վերնագրում համապատասխան փոփոխությունները կատարվել են։ 

	2. Նախագծի 1-ին կետի 1-ին ենթակետում «ԱՐՅԱՆ ՇՐՋԱՆԱՌՈՒԹՅԱՆ ՀԱՄԱԿԱՐԳԻ ՀԻՎԱՆԴՈՒԹՅՈՒՆՆԵՐ» բաժնի»» բառերը անհրաժեշտ է փոխարինել «հավելվածի 1-4-րդ կետերը շարադրել նոր խմբագրությամբ» բառերով: 
	Ընդունվել է։ 
Նախագծի 1-ին կետի 1-ին ենթակետը խմբագրվել է։ Նախագծի 1-ին կետի 1-ին ենթակետում և մյուս ենթակետերում նույնաբովանդակ առաջարկությունների հիման վրա չեն լրացվել միայն «հավելվածի» բառերը, քանի որ 1-ին կետը շարադրված է հետևյալ խմբագրությամբ․
«1. Հայաստանի Հանրապետության կառավարության 2015 թվականի սեպտեմբերի 17-ի «Մասնակցին իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող հիվանդությունների (վիճակների) ցանկը հաստատելու մասին» N 1070-Ն որոշման հավելվածում՝ ...»։

	3.  Նախագծի 1-ին կետի 2-րդ ենթակետում «ԱՐՅԱՆ ԵՎ ԱՐՅՈՒՆԱՍՏԵՂԾ ՕՐԳԱՆՆԵՐԻ ՀԻՎԱՆԴՈՒԹՅՈՒՆՆԵՐ» բաժնի՝»» բառերը անհրաժեշտ է փոխարինել «հավելվածի» բառով: 
	Ընդունվել է։ 
Նախագծի 1-ին կետի 2-րդ ենթակետը  խմբագրվել է։

	Միևնույն ժամանակ հարկ է նկատի ունենալ, որ Նախագծին կից ներկայացված հիմնավորմամբ բացահայտված չէ նույն ենթակետի «գ» պարբերությամբ հավելվածի 8-րդ կետը ուժը կորցրած ճանաչելու վերաբերյալ դրույթի անհրաժեշտությունը (նպատակահարմարությունը): Վերջին դիտողությունը վերաբերում է նաև Նախագծի 1-ին կետի 6-րդ ենթակետի «բ» պարբերությանը:
	Ընդունվել է ի գիտություն։ 
Կառավարության 2015 թվականի սեպտեմբերի 17-ի N 1070-Ն որոշմամբ հաստատված հավելվածում ներառված հիվանդությունների (վիճակների) կիրառելիության, իրավական ակտի տարաբնույթ մեկնաբանման մասով (մասնավորապես, hավելվածի 8-րդ և 18-րդ կետերի կիրառման մասով) իրավակիրառ պրակտիկայում  առաջացել են մի շարք խնդիրներ. քաղաքացիներից կողմից խնդիրները Աշխատանքի և սոցիալական հարցերի նախարարություն, Միասնական սոցիալական ծառայություն ներկայացվել են գրավոր և բանավոր (հեռախոսազանգերի միջոցով)։  
Քննարկման արդյունքներով պարզ դարձավ, որ 18-րդ կետը ներառում է նաև 8-րդ կետը, ըստ այդմ անհրաժեշտ է վերջինս ուժը  կորցրած ճանաչել (լրամշակված նախագծի 1-ին կետի 4-րդ ենթակետ)։  
Նախագծի 1-ին կետի 6-րդ ենթակետի «բ» պարբերությունը (լրամշակված նախագծի 1-ին կետի 3-րդ ենթակետ) նախատեսվել է իրավակիրառ պրակտիկայից ելնելով, քանի որ «դեկոմպենսացված վիճակ, ամոքիչ (պալիատիվ) օգնությամբ» կարգավիճակը փաստաթղթային հավաստում չունի։

	4.Նախագծի 1-ին կետի 3-րդ ենթակետում «ՇՆՉԱՌԱԿԱՆ ՕՐԳԱՆՆԵՐԻ ՀԻՎԱՆԴՈՒԹՅՈՒՆՆԵՐ» բաժնի՝»» բառերը անհրաժեշտ է փոխարինել «հավելվածի» բառով: Նույն կետում «II0» տերմինը անհրաժեշտ է փոխարինել «II0-» տերմինով:
	Ընդունվել է։
Նախագծի 1-ին կետի 3-րդ (լրամշակված նախագծի 1-ին կետի 5-րդ) ենթակետը խմբագրվել է։ 

	Առաջին դիտողությունը վերաբերում է նաև Նախագծի 1-ին կետի 3-7-րդ ենթակետերի վերաբերելի դրույթներին:  
	Ընդունվել է։
Բաժինների անվանումները հանվել են նախագծից և 1-ին կետի ենթակետերը վերահամարակալվել են։


	5. Նախագծի 1-ին կետի 3-րդ ենթակետով առաջարկվող կարգավորումը անհրաժեշտ է վերանայել պաշտոնական ինկորպորացման խնդիրներից խուսափելու նպատակով (նախադասության միտքը ամբողջական չէ):
	Ընդունվել է։
Նախագծի 1-ին կետի 3-րդ ենթակետում (լրամշակված նախագծի 1-ին կետի 5-րդ ենթակետ) «II0» բառը փոխարինվել է «II0-» բառով։

	6.Հավելվածի 1-ին կետի 6-րդ ենթակետում «Լյարդի» բառից հետո անհրաժեշտ է լրացնել «ցիռոզ» բառը:	
	Ընդունվել է։ 
10-րդ ենթակետը խմբագրվել է։

	7.Հավելվածի 1-ին կետի 8-րդ ենթակետում «10.ԱԿՆԱԲՈՒԺԱԿԱՆ ՀԻՎԱՆԴՈՒԹՅՈՒՆՆԵՐ» բաժնի՝ ա) 29-րդ կետը շարադրել հետևյալ խմբագրությամբ.»»	 բառերը անհրաժեշտ է փոխարինել «հավելվածի 29-րդ, 31 և 32-րդ կետերը շարադրել նոր խմբագրությամբ» բառերով, իսկ նույն ենթակետի «բ» պարբերությունը անհրաժեշտ է հանել: 
	Ընդունվել է։
Նախագծի համապատասխան դրույթը (լրամշակված նախագծի 1-ին կետի 15-րդ և 16-րդ ենթակետեր) խմբագրվել է։ 

	Նախագիծը ներկայացվել է հանրային քննարկման։ 
	

	4. Վարչապետի աշխատակազմի սոցիալական հարցերի վարչության եզրակացություն
	10.01.2025 թ․ թիվ 02/11.4/614-2025 

	1. 1-ին ենթակետն անհրաժեշտ է համապատասխանեցնել «Նորմատիվ իրավական ակտերի մասին» օրենքով սահմանված իրավական տեխնիկայի պահանջներին: Մասնավորապես, նախատեսվում է նոր խմբագրությամբ շարադրել կետերը, սակայն շարադրված են ենթակետեր:
	Ընդունվել է։
Նախագծի 1-ին կետի 1-ին ենթակետում համապատասխան փոփոխությունները կատարվել են։

	2. 6-րդ ենթակետով առաջարկվող լրացումն իմաստային առումով վերանայման կարիք ունի, քանի որ անհասկանալի է, թե լրացումն ինչին է ուղղված:
	Ընդունվել է։
Նախագծի 1-ին կետի 6-րդ ենթակետը խմբագրվել է։ 


	3. 10-րդ ենթակետի փոփոխության արդյունքում կրկվում է «լյարդի ցիռոզ» ախտանիշը:
	Ընդունվել է։
10-րդ ենթակետը խմբագրվել է։

	4. 13-րդ ենթակետում քննարկել հանվող բառերում «,» կետադրական նշանը թողնելու նպատակահարմարությունը:
	Ընդունվել է։
Նախագծի 13-րդ ենթակետը վերանայվել է՝ «,» կետադրական նշանը հանվել է։

	5. Նախագիծն անհրաժեշտ է համաձայնեցնել Կենտրոնական բանկի հետ:
	Ընդունվել է։
Կենտրոնական բանկից ստացվել է կարծիք (կցվում է)։ Հաշվի առնելով Կենտրոնական բանկից ստացված առաջարկությունը Նախագծի հիմնավորումը խմբագրվել է։   

	6. Անհրաժեշտ է ևս մեկ անգամ քննարկել և լրամշակել ամփոփաթերթը՝ հաշվի առնելով արդարադատության նախարարության դիտարկումները:
	Ընդունվել է ի գիտություն։
[bookmark: _GoBack]Հաշվի առնելով արդարադատության նախարարության դիտարկումները՝ Նախագծի ամփոփաթերթը լրամշակվել է։

	5.Կենտրոնական բանկ
	24.01.2025 թ․ թիվ 16.2-04/59-25 

	Հայաստանի Հանրապետության կառավարության (այսուհետ՝ Կառավարություն) 2015 թվականի սեպտեմբերի 17-ի թիվ 1070-ն որոշման մեջ փոփոխություն և լրացում կատարելու մասին նախագծի (այսուհետ՝ Նախագիծ) վերաբերյալ Հայաստանի Հանրապետության կենտրոնական բանկը (այսուհետ՝ Կենտրոնական բանկ) ներկայացնում է հետևյալ դիտարկումները։
Կենսաթոշակային բարեփոխումների նախագծման ամենավաղ փուլերից սկսած՝ առողջության առնչությամբ կենսաթոշակային միջոցների օգտագործումը մինչև կենսաթոշակի անցնելը հնարավոր է դիտվել միայն, եթե անձն ունի հիվանդություն (հիվանդությունների ցանկը սահմանում է Կառավարության լիազոր մարմինը), որի բուժման համար անհրաժեշտ առողջապահական ծախսերի չկատարման դեպքում հիվանդությունը կունենա մահացու ելք, կամ անկախ ծախսերից` այն ունի մահացու ելք: Ավելին, հետագայում այս նույն մոտեցումն անփոփոխ ամրագրվել է ներկայումս էլ ուժի մեջ գտնվող  Կառավարության 2008 թվականի նոյեմբերի 13-ի համար 1487-Ն որոշմամբ հաստատված «Կենսաթոշակային բարեփոխումների ծրագրի» 51-րդ կետում։ 
Հաշվի առնելով վերոգրյալը, առաջարկում ենք Նախագծի նախաբանում և կից փաստաթղթերում հստակ սահմանել, որ առաջարկվող փոփոխությունները՝ Կառավարության որոշմամբ հաստատվող հիվանդությունների ցանկը, բխում են բացառապես բարեփոխումների նախագծման ընթացքում որդեգրած սկզբունքներից և Կառավարության 2008 թվականի նոյեմբերի 13-ի համար 1487-Ն որոշմամբ հաստատված  մոտեցումներից, որի դեպքում Կենտրոնական բանկը Նախագծի առաջարկվող փոփոխությունների վերաբերյալ առարկություն չունի։
	Ընդունվել է։
Նախագծի հիմնավորումը խմբագրվել է։
Միաժամանակ հաշվի առնելով 2015 թվականի խմբագրությամբ Սահմանադրության 6-րդ հոդվածի 1-ին մասը, Նախագծի նախաբանում համապատասխան լրացում չի կատարվել։

